
ETHEL VÁZQUEZ  CONVIDA AOS CONCELLOS DA COMARCA DA CORUÑA A CONTINUAR A TRABALLAR XUNTOS PARA MELLORAR A MOBILIDADE SOBRE A EXPERIENCIA DE COOPERACIÓN DO TRANSPORTE METROPOLITANO
· Aposta por avanzar sobre o modelo existente fronte as propostas de “experimentos e novos modelos indefinidos, de dubidosa viabilidade, que teñen como única premisa rachar co anterior”

· Destaca que o Plan de transporte metropolitano, con descontos nos billetes de ata o 70% e aforros de 900 euros ao ano, rexistra na área da Coruña case a metade das viaxes de toda Galicia, con 6 millóns de viaxes 

· Apunta que un de cada tres mozos que viaxa gratis no autobús coa tarxeta Xente Nova pertence á area de transporte da Coruña

· Remarca a utilidade do plan de acceso dos autobuses ao centro da Coruña, que xa está a contribuír a aumentar os usuarios do autobús e demostrou que non afecta ao tráfico  

· Salienta o impulso da Xunta ás infraestruturas viarias da comarca, con actuacións culminadas, como a glorieta de Sabón ou a Vía Ártabra, e outras que se están a impulsar como a conexión coa AP-9 desa estrada, ou o Plan de sendas, que inclúe a nova pasarela de Marineda 

· Avanza que xa están en marcha as obras que permitirá que en 2019 se instalen as primeiras empresas no polígono de Morás, en Arteixo

· Aposta por impulsar o Parque Ofimático para poder desenvolver a construción de máis de 1.000 vivendas protexidas, entre elas 40 da Xunta xa en licitación

A Coruña, 4 de abril de 2018.-  A conselleira de Infraestruturas e Vivenda, Ethel Vázquez, convida aos concellos da comarca de A Coruña a continuar a traballar xuntos para mellorar a mobilidade sobre a experiencia de cooperación do transporte metropolitano. 
Na súa intervención esta tarde no Foro de debate que organiza a Asociación Metropolitana Coruña 3.0,  a conselleira apelou á ampla experiencia do Goberno galego en temas como o transporte metropolitano. Unha experiencia na que o seu departamento está disposto a seguir traballando e colaborando da man do conxunto dos concellos que conforman a área de transporte metropolitano.

Se trata, subliñou, de avanzar sobre o modelo existente, de aprender da experiencia, de mellorala e ampliala, tendo en conta a todos os integrantes da área. Isto, dixo, en contraposición cos que propoñen experimentos e novos modelos indefinidos, de dubidosa viabilidade, que teñen como única premisa rachar co anterior. 

Vázquez Mourelle lembrou así, que o Plan de transporte metropolitano, con descontos nos billetes de ata o 70% e aforros de 900 euros ao ano, rexistra na área da Coruña case a metade das viaxes de toda Galicia, con 6 millóns de viaxes.
Un plan reflexionado, analizado a nivel técnico, dialogado e contrastado. E que da como resultado que un de cada tres mozos que viaxa gratis no autobús coa tarxeta Xente Nova pertence á area de transporte da Coruña.
Remarcando a utilidade amosada do Plan de acceso dos autobuses ao centro da Coruña, contribuíndo xa  a aumentar os usuarios do autobús e demostrando que non afecta ao tráfico.  
Doutra banda, Vázquez Mourelle subliñou o impulso da Xunta ás infraestruturas viarias da comarca, con actuacións culminadas, como a glorieta de Sabón ou a Vía Ártabra, e outras que se están a impulsar como a conexión coa AP-9 desa estrada, ou o Plan de sendas, que inclúe a nova pasarela de Marineda.

Avanzou a conselleira a posta en marcha das obras que permitirá que en 2019 se instalen as primeiras empresas no polígono de Morás, en Arteixo
Vázque Mourelle finalizou a súa intervención explicando a aposta da Xunta por impulsar o Parque Ofimático para poder desenvolver a construción de máis de 1.000 vivendas protexidas, entre elas 40 da Xunta xa en licitación.

